
3. mintegia


Sekuentzia didaktikoa

1. OSAGAIAK

Irrati departamentua, amara berri sistemaren ondorioz sortutako arlo bat da. Izan ere Zumaiako herri eskolako lehen zikloak sistema honen bidez funtzionatzen du. 

Sistema honen ardatzetako bat testu liburua oinarri bezala ez hartzea da, ondorioz sekuentzia didaktiko bezala ez dut testu liburua hartu, departamentu oso bat baizik. Honen bidez haurrak askatasun gehiago duela esan daiteke. Arloak departamentuka banatuko dira gainera. Guk aztertuko dugun arloa irratia izango delarik. 

Departamentu hauek ez dira matematika edo idazmenean soilik oinarrituko eta errealitatearekin lotura ahalik eta handiena izatea nahi du. Ondorioz ikasleari motibagarriagoa bihurtuko zaio ikaskuntza. 

Hurrengo orrialdeetan irrati departamentuko irakaste-ikaste prozesua azaltzen saiatuko naiz. Lehenik eta behin departamentu hau banatzen den txokoak azalduko ditut eskema honen bidez. 

Hiruhilabetera departamentuz aldatuko dira. Hiruhileko batean hiru departamentu izango dituzte eta hurrengo hiruhilabetean beste hiru. Hau txandakatuz joango dira ziklo osoan zehar.  Honen bidez ikasleei lana dinamikoagoa egitea lortu nahi da. 
IRRATI DEPARTAMENTUA
	BITXIKERIAK

· Bitxikeriak 

· Ipuin Asmatuak

· Hizkuntza Ariketak

· Deskribapenak

· Hitz Lehiaketak

· Piktogramak

· Testu bati buruzko galderak erantzun (ulermena) 

· Esaldiak osatu

· Sekuentziazioa (Ipuinak ordenatu)

· Biografiak egiten ikastea


	SAIO BEREZIA

· Olerkiak

· Ahokorapiloak

· Txisteak

· Asmakizunak

· Abestiak

· Bertsoak

· Esaera Zaharrak

	ALBISTEAK

· Albistea idatzi ,marrazkia egin

· Ziklo bukaeran albiste bat Worden idatzi


	METEOROLOGI ZENTRUA

· Tenperatura grafikoa eta termometroa egin egunero, asteko egunak idatziz.

· Egunero fitxa meteorologikoa egin, fitxaren bukaeran hurrengo eguneko pronostikoa egin.

· Zumaiako planoa :leku ezagunak kokatu.




Eskemak azaldu bezala, irratiak lau txoko izango ditu. Txoko guztiak elkarren artean desberdinak dira eta izango duten zerikusi nagusia hizkuntza izango da, hau da, txoko hauen helburu orokorra hizkuntza lantzea izango da. Beraz irrati departamentuaren helburu nagusia hezkuntza eta hezkuntzarekin zerikusia duten atalak lantzea izango da.  

Bitxikerietan haurrek ipuin asmatuak, deskribapenak… egin beharko dituzte. Honen bidez hizkuntzaz lantzeaz gain, haurraren imajinazioa landuko dute ipuin desberdinak eginez. Ikaslearen mailaren arabera ariketak egokitu daitezke. 
Saio berezian berriz, hitzen arteko jolasak landuko dituzte txiste, aho-korapilo, olerki... erabiliz. Haur bakoitzak horietatik bat aukeratu beharko du eta elkar txandatuz joango dira. Honez gain, haurraren mailaren arabera (aho-korapilo, olerki, txiste…) laburragoa edo luzeagoa emango zaio.
Albisteen  bitartez haurrari egunero gertatzen diren jardueren berri ematen saiatuko gara. Arlo honen zati garrantzitsuena haurren partehartzea bermatu eta inguruko gertaeren berri izaten saiatzea. Honez gain albisteak osatzen ere ikasiko dute. 

Meteorologi zentroan eguraldia aztertuko dute, hau da, eguraldia osatzen duten fenomeno desberdinak (zerua, prezipitazioa, haizea eta tenperatura). 

Hau ikusita esan genezake departamentu honetan arloa izango dela ardatz eta elkarren arteko diziplinartekotasunik ez dela emango.  Beraien artean izango duten zerikusi bakarra hizkuntzaren garapena izango delarik. 

2. FASEAK

Irakaste-ikaste prozesu hau lau zatitan banatu dezakegu. Guztira bi hilabete iraungo ditu sekuentziak, hau da, ikasleak txoko guztiak pasatzen bi aste edo 15 egun iraungo dituela esan dezakegu, beraz, lau txokotan banatuz gero 60 egun edo bi hilabete. 
Sarrera fasea: Hau hiruhileko hasieran emango da. Bertan txoko bakoitzaren nondik norakoak azalduko dira. Honez gain haurrei txoko bakoitzak errealitatearekin zer zerikusi duen ere azaltzen zaie eta gainontzeko gaiekin erlazionatzen ere saiatuko dira. Honen bidez ikasleengan motibazioa pizten saiatuko gara.  
Garapen fasea: Klase bakoitzaren hasieran haurrek albisteren bat ba ote duten azalduko dute. Ideia zaparrada bat bota eta guztien artean osatzen saiatuko dira. Ondoren albiste txokokoek bakoitzak nahi duen berria  hartu eta idatzi egingo du. 

Ideia zaparradaren ondoren haur bakoitza bere txokoan jarri eta duen lana egiten hasiko da. Irakasleak gaiaren arabera minimo bat egiteko exijitzen die eta bestela klasean bertan geratzen dira bukatu arte. 

Hausnarketa fasea: Fase honetan emandako edukiak egituratu beharko dira. Ikasi dutena irakasleari azaldu behar die. Hau batik bat saio berezian dauden haurrek egingo dute, beste haurrek fase hau saltatuko dute. Beraz esan daiteke hausnarketa fase hau ez dela burutzen eta sarri zuzenean ekoizpen fasera salto egiten dugula. 
Ekoizpen fasea: Txokoz aldatu aurretik, haur bakoitzak txoko horretan egindako lan bat aukeratuko du eta ondoren irratian azaltzeko moduan jarri. Honez gain, talde bakoitzak taldekide baten lana aukeratu eta horri buruzko galdera bat aurkeztuko dute. Galdera hori irratsaioan egingo dute eta beste gelan dauden ikasleek erantzungo dute. 
(Irratsaioa maila bereko gela guztiek entzungo dute)

3. JARDUERA BATEN ANTOLAKETA
Hurrengo lerroetan ordubeteko saio bat azalduko dizuet.

Lehenik eta behin ikasle guztiak borobilean jartzen dira, baita ni eta irakaslea ere. Saioa behar bezala ikasleek arazoren bat duten ikusten dugu, izan ere ezinbestekoa da ikasleek arreta jarri eta beste kontu batzuez ez entretenitzea. Honez gain arazorik izanez gero ahalik eta azkarren konpontzeko.

Hau burutu ondoren, saioaren nondik norakoak azaltzen ditu irakasleak. Egun horretan burutu beharrekoa alegia. Irakasleak azalpenak bukatu ondoren, ikasleen zalantzak erantzuten ditu. Normalean azalpen hauek antzekoak izaten dira, ez baita aldaketarik egoten. Hau horrela ez balitz irakasleak berak galdetzen die ea ulertu duten eta bakan batzuei galderak egiten dizkie. Honen bidez haurren arreta erakarri nahi da.  

Zalantzak uxatu ostean, eguneko albisteak zein diren azaltzen dute ikasleek. Hau da, egun horietako batean gertatutako albisteak esaten dituzte ikasle guztiek. Honen bidez albiste txokoko ikasleek albiste bat aukeratu eta ondoren txokoan idatziko dute. 

Lehen azaldu bezala, ikasle bakoitza bere txokora joango da eta hemen lanean hasiko dira. Txoko batetik bestera alde handia dagoela aitortu behar dut. Izan ere txoko batzutan ikasleek denbora gutxiren buruan bukatzen dituzte lanak aldiz beste batzuk denbora gehiago behar izaten dute. Lana bukatzen duten ikasleak irakurtzera bidaltzen ditu irakasleak, nahiz eta sarri alferrikakoa izan hori, izan ere ikasleei ez zaie irakurtzea gustatzen beti berriketan ibiltzen baitira gainontzeko txokoetako ikasleak aztoratuz. 

Normalean egiten dituzten ariketak ez dute 30-35 min baino gehiago irauten. Txoko batzuetan ikasle guztiek ariketa berdina burutu behar dute, beste batzuetan aldiz ariketak ikaslearen mailara zertxobait hurbildu daitezke. Klaseak 60 min iraun arren ikasleek burutzen duten lana denbora gutxiagokoa da. Nire iritziz, ikasleei 35 min baino gehiagoko lana jarriz gero, arreta galdu eta luzeegia egiten zaie. Hau ikusita oso garrantzitsua da ariketa motzak egitea.  

Bi astean zehar txoko berdinean jardungo dira, ondorioz egun  batean lanen bat bukatzen ez badute, hurrengo egunean jarraitzen dute lanarekin. 

4. ALDAKETA PERTSONALA
Amara berri sistema duela urte gutxi abian jarritako proiektua da. Egun ikastetxe bakan batzuk daude metodologia honen bidez lan egiten dutenak. Beraz, pedagogia berritzaile bat dela esan dezakegu. Berrikuntza hauek ikusita zaila da aldaketa pertsonal handiak egitea. 

Jarduera edo klase baten antolaketan aurkitzen dudan gabezi handiena denboran oinarritzen da. Egunero egin behar dituzten ariketak ez dira 30 minututik gora pasatzen. Hau ikusita sarri ikasleek azken ordu arte usten dituzte ariketak edo bukatu eta beste pertsona batzuk aztoratzen hasten dira. 
Honen aurrean nik planteatzen dudan irtenbide bat jarduera desberdin gehiago sartzea da. Ariketak egiten hasi aurretik irakasleak ahoz landu daitezken aktibitate desberdinak burutzea. Hau da guztien artean edo taldeka arazo desberdinak planteatu (uraren beharra, energia…? eta elkarren artean irtenbideak aurkitu. Egunero jarduera desberdinak egin 15-20 min ingurukoak. Jarduera hauek departamendu guztietan aplikatu daitezke (ahozko hizkuntza erabiliz beti).
Honen bidez haurren ikaskuntza prozesua etekin handiagoa aterako genioke eta elkarri molestatzen denborarik ez lukete galduko. 
Beste irtenbidea elkarlana da. Hau da, haur batek ariketa bat bukatzen duenean alboan dituen kideei laguntzea, zuzenean liburuak hartu edo jostailuekin  ibili beharrean. 

Bi irtenbideak batera ere aplikatu daitezke. Lehenengo taldeetan gairen bat jorratu eta gero lanak bukatu elkarren artean. 
Aurkitzen dudan bigarren gabezia ikasle kopurua da. Hau ekiditea nahiko zaila da izan ere eskolan ez dago nahiko espazio gela berri bat izateko. Klasean burutu behar diren ariketak egin ahal izateko eskertzekoa izango da beste irakasle baten laguntza. Egun nahiz eta bigarren irakaslea 3 h etorri, sarriago etorri beharko litzakeela uste dut. Ikasle kopuruari aurre egiteko momentuko alternatiba bezala ulertzen dut hau. 
Azken gabezia eta nire iritziz handiena, sekuentzia didaktikoak faseka banatu behar direnean gertatzen da. Lantzen ditugun txokoetan, hausnarketa fasea ez da garatzen. Hau da andereñoak ikasleei ez die hausnartzeko eskaintzen. Gehiago zuzentzen da ekoizpen fasera, hau da, garrantzia gehiago ematen dio lanak burutzeari, lan gutxiago egin eta hauek hausnartzeari baino. 

Aldaketa hauek proposatu arren, irakasleak eta amara berri sistema goraipatu nahi nituzke. Lan txukuna egiten ari baitira ikasleen ikaskuntza prozesuan. Emaitzak ezagutuko ez ditudan arren, baikor naiz ikasle hauen etorkizun akademikoan. 
7/8

